
 

 

ASALDU MIELOPROLIFERATIBOEN TRATAMENDUA FOSFORO-32AREKIN 
MEDIKUNTZA NUKLEARRA 

 
Zertan datza FOSFORO-32arekin egiten den tratamendua? 

Fosforo-32 izeneko tratamendu bat emango dizugu, erradioaktiboa, zure gaixotasuna (tronbozitemia 
esentziala edo polizitemia vera) hobetzeko helburuarekin. 

Tratamenduan zehar jasoko duzun erradiazio estimatua hainbat faktoreren araberakoa da. Nolanahi ere, 
emandako P-32 kantitatea erradiofarmakoaren fitxa teknikoan adierazitakoa izango da. Gainera, Fisika 
Medikoko espezialista batek arrisku-organoek jasotako erradiazio-dosia ebaluatuko du. 

 

Tratamendua hartzeko kontraindikazioak 

Ezarritako mugetatik beherako leukozito- eta/edo plaketa-kantitateak edukitzea. 

Ugaltzeko adinean dagoen emakumezkoa bazara, ziur egon behar duzu haurdun ez zaudela tratamendua 
eman aurretik. Bularra ematen ari bazara, eskatu berariazko jarraibideak. 

 

Nola egiten da proba? Gerta daitezkeen arazoak 

Proba egiteko, farmako bat injektatu behar dizugu poliki-poliki; horretarako, besaurrean ziztatuko zaitugu. 

Arazo goiztiarrak: 

 Erradionekrosia injekzioaren lekuan.  

 Leukozitoak, hematieak eta plaketak gutxitzea hezur-muina kaltetu delako; horrek infekzioa, anemia edo 
odoljarioa eragin ditzake (odol-analisiak egingo dizkizugu aldian behin arazo horiek garaiz detektatzeko).  

Arazo berantiarrak: 

Beste neoplasia batzuk izateko arriskua tratamenduarekin lotu izan da; adibidez, leuzemia (% 2-15 bitartean, 
10 urtera). Oso kasu bakanetan, hezurretako min iragankorra sor daiteke, aurretik hezurreko lesioak baldin 
badaude. 

 

Oharrak 

Tratamendu honetarako ez da pertsona bakartu beharrik. 

Tratamendua egin ondoren, astebetez, nahitaezkoa da eskuak oso ongi garbitzea txiza egin ondoren, eta 
ponpari hiru aldiz tiratzea. Komeni da gizonezkoek txiza eserita egitea. Sexu-harremanetarako, preserbatiboa 
erabili behar da lehenbiziko zazpi egunetan, eta antisorgailu eraginkorrak erabili behar dira urtebetez. Ez 
partekatu higiene pertsonaleko objektuak (hortzetako eskuila, eskuoihala eta abar). 

Aldizkako kontrol analitiko eta klinikoak egingo dizkizugu, toxikotasun hematologikoa eta gaixotasunaren 
erantzun-maila baloratzeko. Erantzun desegokia gertatuz gero, beste dosi terapeutiko bat eman ahal izango 
dizugu, lehenbiziko dosia eman eta hiru hilabetera gutxienez. 

Informazio gehiago nahi baduzu, galdetu artatzen zaituzten profesionalei. 


